
Orol dengizi qurigan tubida tuproq paydo bo‘lish jarayonlari dengiz suvlarining chekinishi,
allyuvial va dengiz yotqiziqlarining tarkibi, relyef sharoiti, grunt suvlari sathi hamda cho‘l iqlimi
ta’sirida shakllanmoqda. Tadgiqot hududida tuprog-gruntlar hali to‘lig shakllangan tuproqlar
darajasiga yetmagan bo‘lib, ularda gidromorf sharoitdan yarim gidromorf va avtomorf sharoitga
o‘tish, sho‘rxoklanish, taqgirlanish va cho‘llanish jarayonlari bir vaqtning o‘zida kechayotganligi
kuzatiladi.

Tadqiqot hududida cho‘l o‘simliklaridan saksovul, cherkez, baligko‘z, olabuta kabilar ekildi.
O‘simliklarga immobillangan biopreparatlarni qo‘llash uchun ekish oldidan vegetatsiya davrida 20 1
dan bo‘lgan miqdorda Zamin-M va Rizo-to‘plam biopreparatlaridan 1*10®° KHB miqdorda
foydalanildi. Immobillash uchun Zamin-M biopreparatining alginat Ca asosidagi gidrogelidan
foydalanildi. Bakteriyalarning 1x10® KHB miqdordagi suspenziyasi 3% li Na alginat eritmasi gel
hosil qiluvchi alginat sifatida 12% li CaCl eritmasida granulalar shakliga keltirildi.

Mikroorganizmlar Bacillus subtilis, Bacillus megaterium, Pseudomonas stutzeri — 1:1:1
kompozitsiyasi (Zamin-M) va Enterobacter cloacae, Paenibacillus polymyxa — 1:1 aralashmasi
(Rizo-to‘plam) sinergetik samaraga ega ekanligi isbotlandi.

Mazkur mikroorganizmlar asosida tayyorlangan immobillangan Zamin-M va Rizo-to‘plam
biopreparatlari saksovul, teresken, cherkez, baligko‘z, cho‘g‘on va olabuta kabi cho‘l o‘simliklarida
stimulyator sifatida qo‘llanilganda saksovul o‘simligi unuvchanligi bo‘yicha immobillangan Zamin-
M va Rizo-to‘plam variantlarida nazoratga nisbatan urug‘ unuvchanligiga ijobiy ta’sir ko‘rsatishi
aniqlandi. Cherkez o‘simligining unuvchanligi immobillangan Zamin-M variantida nazoratga
nisbatan 9,6%, Rizo-to‘plam variantida esa 6,4%, mos ravishda cho‘g‘on o‘simligida 10% va 4.8%
ga, olabuta o‘simligida 3,6%, Rizo-to‘plam variantida esa 1,4% ortganligi aniglanib, olingan natijalar
cho‘llanishga qarshi kurashish hamda degradatsiyaga uchragan cho‘l o‘simlik goplamini hosil
gilishda immobillangan biopreparatlardan, xususan «Zamin-M»dan samarali stimulyator sifatida
foydalanish samarali bo‘lishi mumkinligini isbotladi.

Stimulyator sifatida qo‘llanilgan immobillangan Zamin-M va Rizo-to‘plam biopreparatlari
nazoratga nisbatan poya uzunligiga ijobiy ta’sir ko‘rsatishi aniglandi. Jumladan, cherkez
o‘simligining unuvchanligi immobillangan Zamin-M variantida nazoratga nisbatan 5,3 marta, Rizo-
to‘plam variantida esa 3,9 baravar, mos ravishda cho‘g‘on o‘simligida 1,39 va 2,28, olabuta
o‘simligida 1,88 va 1,6, teresken o‘simligida 6,1 va 4,2 marta yuqori bo‘lganligi qayd etildi.

Umuman olganda, tajriba natijalari asosida immobillangan Zamin-M va ayniqgsa Rizo-to‘plam
preparatlari o‘simlikning biometrik ko‘rsatkichlarining yaxshilanishiga samarali vosita ekanligi
aniglandi. Olingan natijalar ushbu preparatlarni kelgusida cho‘l va sho‘rlangan hududlarda
o‘simliklarning yashovchanligini oshirish hamda urug‘ unuvchanligini yaxshilash maqgsadida
go‘llash imkoniyatini ko ‘rsatadi.

